२०७० साल जेठ ३० गते बिहीबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. मन्त्रिपरिषद्का सम्माननीय अध्यक्षले प्रस्तुत गर्नुभएको–
(1) नेपालको अन्तरिम संविधान, 2063 को धारा 63 बमोजिम अर्को संविधानसभाको निर्वाचन संवत्  2070 साल मङ्‌सिर ४ गते (तदनुसार १९ नोभेम्बर २०१३) मङ्गलबारका दिन गर्ने गरी तोकिएको छ ।
(2) निर्वाचन क्षेत्र निर्धारण आयोग गठन विषयको प्रधानमन्त्री तथा मन्त्रिपरिषद्को कार्यालयको नं. १।२०-070/2/30 को प्रस्ताव – प्रस्तावमा लेखिएबमोजिम गर्ने ।  
2. गृह मन्त्रालय –
(1) संविधानसभा सदस्य निर्वाचन अध्यादेश, २०७० जारी गर्ने विषयको प्रस्ताव – प्रस्तावसाथ संलग्न संविधानसभा सदस्य निर्वाचन अध्यादेश, २०७० जारी गर्न नेपालको अन्तरिम संविधान, २०६३ को धारा ८८ को उपधारा (१) बमोजिम सम्माननीय राष्ट्रपतिसमक्ष सिफारिस गर्ने । 
(2) प्रहरी नायव महानिरीक्षकहरूको सरूवा विषयको प्रस्ताव – प्रस्तावमा लेखिएबमोजिम गर्ने ।  
3. परराष्ट्र मन्त्रालय – नेपालस्थित कूटनीतिक समुदायका सदस्यहरुलाई देश दर्शन गराउँदा लागेको खर्च निकासा विषयको प्रस्ताव – देहायबमोजिम गर्ने –
क) राष्ट्रिय योजना आयोगबाट कार्यक्रम स्वीकृत गराउने ।
ख) कार्यक्रमको खर्च अख्तियारप्राप्त अधिकारी आफैले स्वीकृत गर्ने । 
4. परराष्ट्र मन्त्रालय – पूर्व परराष्ट्रमन्त्रीहरूलाई कूटनीतिक राहदानी प्रदान गर्ने विषयको प्रस्ताव – प्रस्तावको प्रकरण ४ "निर्णय हुनुपर्ने व्यहोरा" अन्तर्गत प्रस्तावित व्यहोराको सट्टा देहायको व्यहोरा राख्ने –
राहदानी नियमावली, 2067 को नियम १२ को उपनियम (१) को खण्ड (ल) बमोजिम पूर्व परराष्ट्रमन्त्रीहरूलाई औचित्यका आधारमा कूटनीतिक राहदानी जारी गर्ने अख्तियारी परराष्ट्र मन्त्रालयलाई दिने ।
5. भौतिक पूर्वाधार तथा यातायात मन्त्रालय – काठमाडौं-तराई/मधेश फाष्ट ट्रयाक आयोजनाको नाममा ऐलानी जग्गा दर्ता गर्ने विषयको प्रस्ताव – प्रस्तावको प्रकरण 4. "निर्णय हुनुपर्ने व्यहोरा" अन्तर्गत रहेको "नेपाल सरकार जनाई काठमाडौ-तराई/मधेश फाष्ट ट्रयाक आयोजनाको नाममा दर्ता कायम गर्न स्वीकृति दिने" भन्ने व्यहोराको सट्टा "नेपाल सरकार, भौतिक पूर्वाधार तथा यातायात मन्त्रालयको नाममा दर्ता गर्ने" भन्ने व्यहोरा राखी अरू प्रस्तावमा लेखिएबमोजिम गर्ने । 
6. रक्षा मन्त्रालय – प्राविधिक सहायकरथी डा.भैरव कुमार हमालसमेतको पदावधि थप गर्ने विषयको प्रस्ताव – प्रस्तावमा लेखिएबमोजिम गर्ने । 
7. रक्षा मन्त्रालय – नेपाली सेनाबाट पदावधिको हदले अवकाश हुन लागेका प्रमुख सेनानी सानु तामाङ्गसमेतलाई एक तह माथिको पदमा विशेष वढुवा गर्ने विषयको प्रस्ताव – प्रस्तावमा लेखिएबमोजिम गर्ने ।
8. रक्षा मन्त्रालय – अफ्रिकी देश मालीमा नेपाली सेनाको फौज तैनाथ गराउने विषयको प्रस्ताव – प्रस्तावमा लेखिएबमोजिम गर्ने ।  
9. श्रम तथा रोजगार मन्त्रालय – उच्चस्तरीय छलफल कार्यक्रममा भाग लिने विषयको प्रस्ताव – प्रस्तावमा लेखिएबमोजिम गर्ने ।  
10. संस्कृति, पर्यटन तथा नागरिक उड्डयन मन्त्रालय – मध्य र सुदुर पश्चिमाञ्चल विकास क्षेत्रमा अवस्थित हिमालचुलीहरूको आरोहण सलामी दस्तुर (रोयल्टी) थप ५ वर्षसम्मका लागि छूट दिने विषयको प्रस्ताव – प्रस्तावमा लेखिएबमोजिम गर्ने ।
11. संस्कृति, पर्यटन तथा नागरिक उड्डयन मन्त्रालय – नेपाल नागरिक उड्डयन प्राधिकरणको महानिर्देशक पदमा नियुक्ति गर्ने विषयको को नं. २०/14-070/2/29 को प्रस्ताव – नेपाल नागरिक उड्डयन प्राधिकरण ऐन, २०५३ को दफा १९ बमोजिम नेपाल नागरिक उड्डयन प्राधिकरणका उपमहानिर्देशक श्री रतिशचन्द्र लाल सुमनलाई मिति 2070/3/10 देखि लागू हुने गरी नेपाल नागरिक उड्डयन प्राधिकरणको महानिर्देशक पदमा नियुक्ति गर्ने ।
12. सहकारी तथा गरिबी निवारण मन्त्रालय – गरिब घरपरिवार पहिचान र परिचयपत्र व्यवस्थापन तथा वितरण समन्वय बोर्डको उपाध्यक्षमा नियुक्ति गर्ने विषयको प्रस्ताव – प्रस्तावमा लेखिएबमोजिम गर्ने ।  
13. सूचना तथा सञ्चार मन्त्रालय – Mobile Asia Expo विषयक कार्यक्रममा सहभागि हुने विषयको  प्रस्ताव – प्रस्तावमा लेखिएबमोजिम गर्ने ।
14. सूचना तथा सञ्चार मन्त्रालय – सूचनाको हक सम्बन्धी (दोस्रो संशोधन) नियमावली, २०७० स्वीकृत गर्ने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने । 
15. स्वास्थ्य तथा जनसङख्या मन्त्रालय – बढुवा नियुक्ति गर्ने (डा. गोपाल प्रसादलाई) विषयको प्रस्ताव – प्रस्तावमा लेखिएबमोजिम गर्ने ।
16. स्वास्थ्य तथा जनसङख्या मन्त्रालय – High-Level Preparatory (HLP) Meeting मा स्वास्थ्य तथा जनसंख्या सचिवले भाग लिने विषयको प्रस्ताव – प्रस्तावमा लेखिएबमोजिम गर्ने ।
17. सामान्य प्रशासन मन्त्रालय – निजामती सेवा ऐन, २०४९ को दफा १८ को उपदफा (२) बमोजिम गठित समितिको सिफारिसमा नेपाल सरकारको निजामती सेवाका राजपत्राङ्‍कित विशिष्ट श्रेणीका देहायका अधिकृतहरूलाई देहायबमोजिम सरुवा गर्ने –

	क्र.सं.
	    नाम, थर
	  साविक पद र कार्यालय
	सरुवा भएको पद र कार्यालय

	1. 
	डा. गणेशराज जोशी
	सचिव, अख्तियार दुरूपयोग अनुसन्धान आयोग
	सचिव, वन तथा भू-संरक्षण मन्त्रालय 

	2. 
	श्री लालमणि जोशी 
	सचिव, वाणिज्य तथा आपूर्ति मन्त्रालय 
	सचिव, सहकारी तथा गरिबी निवारण मन्त्रालय 

	3. 
	श्री हरिराम कोइराला
	सचिव, ऊर्जा मन्त्रालय
	सचिव, उपराष्ट्रपतिको कार्यालय

	4. 
	श्री कृष्णचन्द्र पौडेल
	सचिव, वन तथा भू-संरक्षण मन्त्रालय 
	सचिव, जल तथा ऊर्जा आयोगको सचिवालय

	5. 
	श्री विश्वप्रकाश पण्डित
	सचिव, जल तथा ऊर्जा आयोगको सचिवालय
	सचिव, ऊर्जा मन्त्रालय

	6. 
	श्री शारदाप्रसाद त्रिताल
	क्षेत्रीय प्रशासक, क्षेत्रीय प्रशासन कार्यालय, मध्यपश्चिमाञ्चल
	सचिव, राष्ट्रपतिको कार्यालय

	7. 
	श्री जनार्दन नेपाल
	क्षेत्रीय प्रशासक, क्षेत्रीय प्रशासन कार्यालय, पूर्वाञ्चल
	सचिव, वाणिज्य तथा आपूर्ति मन्त्रालय 


18. नेपाल सरकारले देहायबमोजिमको विज्ञप्ति आह्वान गर्ने–
(1) नेपालको अन्तरिम संविधान, २०६३ को धारा ६३ को उपधारा (२) बमोजिम सम्बत् २०७० साल मङ्‌सिर ४ गते मङ्गलबारका दिन संविधानसभा सदस्यको निर्वाचन हुने गरी नेपाल सरकारले निर्वाचनको लागि मतदान हुने दिन तोकेको छ । नेपाली जनताले आफ्नो संविधान आफैंले निर्माण गर्ने जनप्रतिनिधिसभा गठन गर्ने र नेपाली जनतामा अन्तर्निहित सार्वभौमसत्ताको नेपाली जनताले व्यावहारिकरूपमा प्रयोग गर्ने अवसर नै संविधानसभाको निर्वाचन हो । संविधानसभाको निर्वाचनबाट गठन हुने जनप्रतिनिधिसभाबाट मुलुकको संविधान निर्माण हुने मात्र नभई वर्तमान राजनीतिक गतिरोध अन्त्य हुने भई मुलुकले राजनीतिक निकास पाउने, मुलुकमा राजनीतिक स्थायित्व कायम भई जननिर्वाचित तथा स्थिर सरकार कायम हुने हुँदा यसलाई राष्ट्रिय महत्त्वको विषयका रूपमा हेरिनुपर्दछ । संविधानसभाको निर्वाचनलाई मुलुकको लोकतान्त्रिक अभ्यासको प्रमुख उपलब्धिका रूपमा हेरिनुपर्ने हुँदा यसको सफलताको लागि नेपाल सरकार, निर्वाचन आयोग, राजनीतिक दलहरू, नागरिक समाज तथा सञ्चारकर्मीहरूको आ-आफ्नै जिम्मेवारी रहेको छ । अतः नेपाल सरकारबाट तोकेको मितिमा हुने संविधानसभाको निर्वाचनलाई सफल बनाउन सम्पूर्ण राजनीतिक दल, नागरिक समाज, सञ्चारकर्मी, समस्त राष्ट्रसेवक कर्मचारी तथा सुरक्षाकर्मीहरू र समस्त नेपाली दिदीबहिनी तथा दाजुभाइहरूमा नेपाल सरकार हार्दिक अपिल गर्दछ । 

(2) नेपाल सरकारले पटक पटक नेकपा-माओवादीलाई सरकारसँग वार्तामा आई यो पार्टीले राखेका मागहरू बारे छलफल र परामर्श गर्न तथा संविधानसभाको आसन्न निर्वाचनमा सक्रियतापूर्वक सहभागी हुन आह्वान गरेको व्यहोरा सर्वविदितै छ । कुनै पनि समस्याको समाधान वार्ता, सम्वाद वा छलफलवाट नै हुन्छ भन्ने कुरामा विश्वास राख्दै, आफ्ना पूर्व शर्त त्यागी आसन्न संविधानसभाको निर्वाचन तथा अन्य समसामयिक विषयमा सम्वाद, छलफल र वार्तामा आउन नेपाल सरकार, मन्त्रिपरिषद्ले मिति २०७०/०२/३० मा नेकपा-माओवादी तथा सो दलसमेत रहेको मोर्चालाई अपिल गरेको व्यहोरा नेपाल सरकार पुनःस्मरण गराउन चाहन्छ । संविधान सभाको निर्वाचनबाट गठन हुने जनप्रतिनिधिसभाबाट मुलुकको संविधान निर्माण हुने मात्र नभई वर्तमान राजनीतिक गतिरोध अन्त्य हुने र मुलुकले राजनीतिक निकास पाउने, मुलुकमा राजनीतिक स्थायित्व कायम भई जननिर्वाचित तथा स्थिर सरकार कायम हुने हुँदा यसलाई राष्ट्रिय महत्त्वको विषयका रूपमा  हेरिनुपर्दछ । आजैका मितिमा नेपाल सरकारले संविधानसभा निर्वाचनसँग सम्बन्धित अध्यादेश राष्ट्रपतिसमक्ष स्वीकृतिका लागि सिफारिस गरेको छ र पहिलो हुने निर्वाचित हुने प्रणाली तर्फ निर्वाचन प्रयोजनका लागि निर्वाचनक्षेत्र निर्धारण गर्न आयोगको पनि आजै गठन गरेको छ । २०७० साल मङ्‍सिर ४ गते संविधानसभाको निर्वाचन प्रयोजनका लागि मतदान हुने गरी मिति पनि सरकारले आजैका मितिमा तोकेको छ । 

यस अवस्थामा, नेपाल सरकारले नेकपा-माओवादी र सो दलसमेत रहेको मोर्चालाई संविधानसभाको आगामी निर्वाचनमा सक्रियतापूर्वक सहभागी हुन हार्दिक आह्वान गर्दछ । नेपाल सरकार संविधानसभाको निर्वाचन निष्पक्ष, तटस्थ र सबैको सहभागिता सुनिश्चित गर्दै शान्तिपूर्वक सम्पन्न गर्न कटिबद्ध छ  । साथै, नेपाल सरकार, मन्त्रिपरिषद्ले नेकपा-माओवादी तथा सो दलसमेत रहेको मोर्चालाई आफ्ना पूर्वशर्त त्यागी सरकारसँग सबै समसामयिक विषयमा सम्वाद, छलफल र वार्तामा आउन पुनः हार्दिक आह्वान गर्दछ । 

(3) सङ्घीय लोकतान्त्रिक मोर्चा, नेपाल र संघीय समाजवादी पार्टी नेपालले प्रस्तुत गरेको विभिन्न मागका सम्बन्धमा नेपाल सरकारको ध्यानाकर्षण भएको छ । उपर्युक्त मागका सम्बन्धमा सो मोर्चा तथा पार्टीसँग समय समयमा औपचारिक तथा अनौपचारिक वार्ता हुँदै आएको  र नेपाल सरकार उल्लिखित मागका सम्बन्धमा गम्भीर रहेको कुरा सम्बन्धित पक्षलाई जानकारी गराई सकिएको छ । उक्त मोर्चा तथा पार्टीले पेस गरेका मागहरूमध्ये केही माग पूरा भइसकेका छन् भने केही माग पूरा हुने क्रममा रहेका छन् । नेपाल सरकार संविधानसभाको निर्वाचन सम्पन्न गरी जनआकांक्षाअनुरूप संविधानसभाको गठन होस् भन्ने कार्यमा केन्द्रित भएकाले सोहीअनुरूप सम्बत् २०७० साल मङ्‍सिर ४ गतेका दिन मतदान हुने गरी नेपालको अन्तरिम संविधान, २०६३ बमोजिम आजैका मितिमा निर्वाचनको मिति तोकेको कुरा सार्वजनिक भइसकेको छ । पहिलो हुने निर्वाचित हुने प्रणाली अन्तर्गतको निर्वाचनको लागि निर्वाचनक्षेत्र निर्धारण आयोगको गठन पनि सरकारले आजै गरेको छ । 

निर्वाचन सफलतापूर्वक सम्पन्न गरी मुलुकको वर्तमान गतिरोध अन्त्य गर्न जरुरी भएकाले सो कार्यमा सहयोग गर्न तथा पूरा हुन नसकेका आ-आफ्ना केही माग थाति राखी निर्वाचन सम्पन्न गराउने कार्यमा सहयोग पुर्‍याउन नेपाल सरकार सङ्घीय लोकतान्त्रिक मोर्चा, नेपाल तथा सङ्घीय समाजवादी पार्टी नेपाललाई हार्दिक अपिल गर्दछ । 

19. रक्षा मन्त्रालय – निजामती किताबखानाको मिति २०६9।08।०३ को पत्रबाट जानकारी गराइएअनुसार का राजपत्राङ्कित विशिष्ट श्रेणीका सचिव तिलकराम शर्मा उमेरको हदको कारणबाट मिति २०70।03।07 देखि अनिवार्य अवकास प्राप्त गर्नुहुने भएकोले उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिँदै उहाँको उज्ज्वल भविष्यको कामना गर्ने ।
२०७० साल जेठ २३ गते बिहीबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. अर्थ मन्त्रालय – Financial Action Task Force (FATF) को प्लेनरी बैठकमा भाग लिन पठाउने विषयको प्रस्ताव – प्रस्तावमा लेखिएबमोजिम गर्ने ।  
2. अर्थ मन्त्रालय – निक्षेप तथा कर्जा सुरक्षण निगम प्रा.लि. को महाप्रबन्धक नियुक्ति गर्ने विषयको प्रस्ताव – प्रस्तावमा लेखिएबमोजिम गर्ने ।
3. कानुन, न्याय, संविधानसभा तथा संसदीय मामिला मन्त्रालय – न्याय परिषद् ऐन, २०४७ लाई संशोधन गर्न बनेको अध्यादेश जारी गर्ने विषयको प्रस्ताव – मन्त्रिपरिषद्, विधेयक समितिमा छलफल गरी पेश गर्ने ।  
4. गृह मन्त्रालय – खुला कारागार स्थापना गर्न जग्गाको भोगाधिकार उपलब्ध गराउन स्वीकृति दिने विषयको प्रस्ताव – प्रस्तावमा लेखिएबमोजिम गर्ने ।    
5. गृह मन्त्रालय – एक तह बढुवा गर्ने (श्री वेणीमाधव ज्ञवाली) प्रस्ताव – प्रस्तावमा लेखिएबमोजिम गर्ने ।
6. गृह मन्त्रालय – निजी सुरक्षा सेवा (नियमित गर्ने) अध्यादेश, २०७० को मस्यौदा तर्जुमा गर्ने विषयको प्रस्ताव – प्रस्तावमा लेखिएबमोजिम गर्ने ।
7. गृह मन्त्रालय – पाइलट उपरथी श्री रविचन्द्र शाहलाई Helisim Eurocopter Training Service, Marignane, France मा तालिममा पठाउने विषयको प्रस्ताव – प्रस्तावमा लेखिएबमोजिम गर्ने ।
8. वाणिज्य तथा आपूर्ति मन्त्रालय – चीनको स्वशासित क्षेत्र तिव्वतको भ्रमण विषयको प्रस्ताव – प्रस्तावमा लेखिएबमोजिम गर्ने ।
9. शिक्षा मन्त्रालय – भाग लिने (शिक्षा मन्त्रीले) विषयको प्रस्ताव – प्रस्तावमा लेखिएबमोजिम गर्ने ।
10. श्रम तथा रोजगार मन्त्रालय – वैदेशिक रोजगार प्रवर्द्धन बोर्डको “कार्यकारी निर्देशकको कार्यसम्पादन प्रोत्साहन प्रणाली‚ २०७०”  स्वीकृत गर्ने विषयको प्रस्ताव –मासिक पचास हजारमा नबढ्ने गरी प्रोत्साहन भत्ता उपलब्ध गराउने गरी अन्य कुराको हकमा श्रम तथा रोजगार मन्त्रालयले टुङ्ग्याउने ।
11. संस्कृति, पर्यटन तथा नागरिक उड्डयन मन्त्रालय – विश्व सम्पदा समितिको ३७ औं बैठकमा भाग लिने (सचिवले) विषयको प्रस्ताव – प्रस्तावमा लेखिएबमोजिम गर्ने । 
12. सहरी विकास मन्त्रालय – विपद् पीडित पुनर्वास सञ्चालन निर्देशिका, २०७० स्वीकृति विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
13. सामान्य प्रशासन मन्त्रालय – न्याय परिषद् सचिवालयको दरबन्दी हेरफेर एवं सङ्गठन संरचना स्वीकृति विषयको प्रस्ताव – प्रस्तावमा लेखिएबमोजिम गर्ने ।
14. मन्त्रिपरिषद्, विधेयक समितिको मं.प.वि.स. ३।070 मिति 2070/1/24 को बैठकबाट सिफारिस भएका यसैसाथ संलग्न "सम्पत्ति शुद्धीकरण (मनी लाउन्डरिङ्ग) निवारण (दोस्रो संशोधन) अध्यादेश, २०७० र कसूरजन्य सम्पत्ति तथा साधन (रोक्का, नियन्त्रण तथा जफत) अध्यादेश, २070" जारी गर्न नेपालको अन्तरिम संविधान, २०६३ को धारा ८८ को उपधारा (१) बमोजिम सम्माननीय राष्ट्रपतिसमक्ष सिफारिस गर्ने ।
15. मं.प.बै.सं. ४९।०६५ मिति २०६५।१२।१२ को मन्त्रिपरिषद्को बैठकबाट "सम्माननीय उपराष्ट्रपतिको निजी चिकित्सकमा ओम हस्पिटल एण्ड रिर्सच सेन्टर, काठमाण्डौका वरिष्ठ चिकित्सक डा. उग्रनारायण पाठकलाई तोक्ने ।" निर्णय भएकोमा सोको सट्टा "किस्ट मेडिकल कलेज, इमाडोल,  ललितपुरका डा. अखिलेशकुमार कस्यपलाई तोक्ने ।"
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।










